
San Mattew jiftah I-Evangelju tieghu bil-geneologija ta’ Gesu, jigifieri, bil-lista tal-antenati
tieghu (ara Mt 1,1-17). Immedjatament wara, dan l-istess Evangelista jaghtina l-ewwel
rakkont; dak tat-tnissil u tat-twelid ta’ Gest1 (ara Mt 1,18-25). Fdan ir-rakkont tinghata
importanza lil Guzeppi, ir-ragel ta’ Marija. B’hekk, Guzeppi jsir wiehed mill-ewwel

personaggi li I-Evangelista San
Mattew ghazel li jinkludi fin-
narrattiva tieghu. Mhux biss,
imma dan l-istess Evangelista
jintroduci lir-ragel ta’ Marija
bdan il-mod sabih: “Zewgha
Guzeppi, li kien ragel gust ...”
(v.19).

Fit-test Grieg li bih inkiteb
dan I-Evangelju, il-kelma li
bil-Malti giet tradotta bhala
“gust” hija dikaios. Jezistu
bosta opinjonijiet fost il-
Biblisti dwar it-tifsira ta’ dan
l-aggettiv f'dan il-kuntest li fih
jissemma Guzeppi. Nistghu
nghidu li mill-inqas hemm tliet
possibilitajiet ta’ x’jista jfisser
l-aggettiv “gust” £’ Mt 1,19.
L-ewwel, hemm dawk li
jzommu li I-kelma ‘gust,
hawnhekk, tfisser “xi hadd
ubbidjenti ghall-ordnijiet/
il-ligijiet tal-Mulej, persuna
integra u ta’ karattru.”' It-tieni,
hemm dawk li huma tal-fehma
li I-kelma ‘gust’ hawnhekk,
tirreferi ghal xi hadd li ghandu
“qalbu tajba” u li “jhenn” (ara
Mt 25,37-40; 10,41).2 Tt-tielet,
hemm dawk, imbaghad, li bil-
kelma ‘gust, f'dan il-kuntest,
jithmu xi hadd “tajjeb” (ara
Salm 145,17).2

Ma nkunux zbaljati jekk nghidu
li dan huwa wiehed mill-aktar
termini importanti fl-Evangelju
skont San Mattew. Bizzejjed
jekk inharsu lejn il-lista tal-
Beatitudnijiet, fejn naqraw:
“Henjin dawk li huma bil-guh u
1-ghatx tal-gustizzja [bil-Grieg:
dikaiosunen], ghax huma jkunu
mxebbghin” (Mt 5,6). Hekk
ukoll, jekk inkomplu naqraw
fid-Diskors tal-Muntanja {’Mt
5,45 insibu hekk: “ghax hu jtalla’

x-xemx tieghu sew fuq il-hziena
u sew fuq it-tajbin, u jnizzel
ix-xita sew fuq min hu gust [bil-
Grieg: dikaious] u sew fuq min
m’ huwiex*

»

Guzeppi mhuwiex wahdu “gust
fost il-personaggi li jissemmew
fir-rakkonti tat-twelid ta’

Gesu. San Luga wkoll juza dan
l-aggettiv ghal Zakkarija u
Elizabetta meta jghidilna: “It-
tnejn kienu nies gusti [bil-Grieg:
dikaioi] quddiem Alla” (Lq 1,6).
Hekk ukoll nagraw fuq Xmun

li kien “ragel gust [bil-Grieg:
dikaios] u tajjeb li kien jistenna
|-farag ta’ Izrael” (Lq 2,25).

Bl-uzu tal-kelma “gust’,
applikata ghal Guzeppi, jidher
li I-Evangelista San Mattew
ried fil-fatt jghaqqad lir-

ragel ta’ Marija ma’ serje ta
personaggi “gusti” li jissemmew
fit-Testment il-Qadim. Dawn
il-personaggi jmorru lura
ghal Abel imsejjah “il-gust”
[bil-Grieg: dikaiou] f’Mt
23,35. Hekk ukoll bosta “nies
gusti” [bil-Grieg: dikaioi] ohra
msemmija {’Mt 13,17, sakemm
naslu ghal Kristu Gesu stess

li 'Mt 27,19 wiret ukoll dan
it-titlu ta’ “gust”. Hekk issejjah
lil Gest I-mara ta’ Pilatu, meta
fil-process kontra Gesu, tghid
lil Zewgha: “qis li ma jkollokx
x'tagsam ma’ dan ir-ragel gust
[bil-Grieg: dikaio] ...” (27,19).

F’liema sens, mela, nistghu
ngisu lil Guzeppi bhala ragel
“gust”? Sabiex nippruvaw
inwiegbu ghal din il-mistogsija
l-ewwel irridu nharsu lejn il-
mod kif jibda dan ir-rakkont

li fih jissemma Guzeppi ghall-
ewwel darba fl-Evangelju skont
San Mattew. Dan I-Evangelista



jikteb hekk: “It-tnissil ta’
Gesu Kristu sar hekk, ommu
Marija, wara li tgharrset ma’
Guzeppi, qabel ma marru
joqoghdu flimkien, saret
omm bil-hidma tal-Ispirtu
s-Santu” (Mt 1,18).

Marija, mela, hija
pprezentata bhala xebba,
imma xebba mgharrsa ma’
Guzeppi li kellu jkun ir-ragel
taghha. Fdak iz-zmien,
l-gherusija kienet titqies
bhala l-punt fejn ir-ragel u
l-mara huma dagslikieku
diga ta’ xulxin. Tant hu
hekk, li fit-tradizzjoni legali
Lhudija ta’ zmien Gesu,
l-gherusija kienet tant
torbot, li biex din tinhall
kien hemm bzonn i¢-
certifikat tad-divorzju. Hekk

ukoll il-mewt tar-ragel f'dan
l-istadju kienet tqis lill-mara
bhala armla, u l-mewt tal-
mara f'dan l-istess stadju
kienet tqis lir-ragel, armel.’

Fid-dawl ta’ dan,

mbhijiex sorpriza ] ghala
1-Evangelista San Mattew
isejjah lil Guzeppi bhala
“ir-ragel” [bil-Grieg: aner]
ta’ Marija, u lil Marija bhala
“il-mara” [bil-Grieg: yune]
ta’ Guzeppi (ara Mt 1,16.20-
21). Bdan f’'mohhna, nistghu
nithmu kif Guzeppi jidher
bhala ragel “gust” fil-mod
kif huwa kien qed ihejji biex
iwettaq dak li deherlu li
kien l-ahjar li jaghmel meta
nduna li Marija harget tqila.

Bhala bniedem “gust”,
Guzeppi kien jaf li ma

setghax jaccetta li jmur
joqghod ma’ Marija meta din
kien se jkollha tarbija li ma
kinetx tieghu. Din, fil-fatt,
hija l-pozizzjoni ta’ xi whud
mill-Missirijiet tal-Knisja
meta jigu biex jinterpretaw
dak li Guzeppi, ir-ragel ‘gust’
kien ged jippjana li jaghmel
b’Marija.®

Skont il-ligi, Marija kellha
tigi esposta quddiem
kulhadd bhala mara
adultera. Hija kellha tbati
1-kastig, li f'dan il-kaz, kien
il-mewt permezz tat-thaggir
(ara Dewt 22,20-21.23-

24). Minkejja dan, izda,
jidher 1i I-Qrati Lhud f'dan
il-perijodu ma kellhomx is-
setgha li jaghtu din il-piena
kapitali.”

Guzeppi ma ridtx ixandar

lil Marija quddiem kulhadd,
madanakollu l-anqas ma jidher
li ried jizzewweg lil Marija, li
t’ghajnejh issa kienet hatja ta’
dnub serju. Huwa ghalhekk
ghazel it-triq tad-divorzju.® Din
tidher li hi t-tifsira tad-decizjoni
li kien ha Guzeppi meta huwa
“ghamel il-hsieb li jibghatha bil-
mohbi tan-nies” (Mt 1,19).
Huwa proprju hawnhekk

fejn 1-Evangelista San Mattew
jenfasizza 1-fatt li Guzeppi

40 « L-ArT IMQADDSA % OTTUBRU - DICEMBRU 2013

kien ragel “gust” ghaliex

ried jiddivorzja lil Marija
privatament, jigifieri, minghajr
ma jitfa’ 1-ebda ghajb fugha
fil-pubbliku. Dan l-att legali tad-
divorzju, f'dan il-kaz, kellu jsir
quddiem zewg xhieda, skont kif
kienet titlob il-Ligi.’

Il-harsien tal-Ligi, mela,
kien il-fattur ewlieni 'l ghala
1-Evangelista San Mattew
hawnhekk isejjah lil Guzeppi
bhala bniedem “gust” Din
l-interpretazzjoni tal-kelma



“gust” f'dan il-kuntest hija msahha L 1
wkoll permezz ta’ dak li naqraw ' !
fl-Evangelju Apokrafu tat-Tieni
Seklu, il-Protovangelju ta’ Gakbu,
fejn fin-n.14:1 naqraw: “Jekk nahbi
d-dnub taghha, jien inkun qed
nehodha kontra I-Ligi tal-Mulej.”°

Hemm izda tradizzjoni ohra
antika fil-Knisja li tmur lura ghal
Origene. Skont din it-tradizzjoni,
Guzeppi kien jaf i Marija kienet
harget tqila bil-hidma tal-Ispirtu
s-Santu gabel ma dan thabbar

lilu mill-anglu. Fdan il-kaz,
Guzeppi ghazel li ma jiehux lil
Marija bmartu ghaliex beza’ jersaq
lejha minhabba li din kienet giet .
ikkonsagrata minn Alla."! ‘ '

Din il-pozizzjoni tiehu certu
qawwa permezz tal-vers 20 fejn
l-anglu jispjega lil Guzeppi: “Xejn
la tibza’ tiehu ghandek lil martek
Marija, ghax dak li tnissel fiha

gej mill-Ispirtu s-Santu” Hafna
izda huma dawk il-Biblisti li ma
jagblux ma’ din il-pozizzjoni.'

Meta nqisu dan kollu, nistghu
nibdew nithmu kif Guzeppi huwa
msejjah “gust” minhabba li hu ma
ridtx jumilja lil Marija u jwassalha
ghal process legali bkundanna

ta’ adulterju - u dan minhabba
t-tjieba u l-hniena li wera maghha.
Bdan il-mod ukoll, Guzeppi

huwa muri lilna fil-linja ta’ dak

li diga naqraw fis-Salm 112,4 li
jghaqqad flimkien “il-gustizzja”
mat-tjieba u l-hniena. Hekk ukoll
t’Salm 37,21 fejn naqraw li “il-gust
ihenn”; filwaqt li 1-Ktieb tal-Gherf
jiddikjara: “il-gust ghandu jkun
tajjeb” (12,19).

Mela meta 1-Evangelista San
Mattew isejjah lil Guzeppi
bniedem “gust” jidher li huwa
ried juri lir-ragel ta’ Marija bhala
L

bniedem tajjeb, mimli hniena
u li joghgob lil Alla fil-harsien
tal-Ligi tieghu. Fi kliem l-istess
Evangelista, persuni bhal
dawn, jigifieri, “il-gusti jsiru
jiddu bhax-xemx fis-Saltna ta’
Missierhom” (Mt 13,43. Ara
wkoll Mt 25,37.46).

